
Тақырып 4. “Фирманың еңбек ресурстары” 

 

1. Еңбек ресурстары: түсінігі және сипаттамасы. 

2.  Кадрларды бағалау көрсеткіштері.  

3. Еңбек өнімділігі және оны анықтау әдістемесі  

 

Сабақтың мақсаты – фирмалардағы еңбек ресурстары, олардың 

экономикалық мәні, құрамы мен құрылымын, кадрларды бағалау және тиімді 

пайдалану көрсеткіштерін қарастыру 

 

Негізгі тұжырымдамалар 

 

1. Еңбек ресурстары: түсінігі және сипаттамасы. 

 

Еңбек ресурстары басты ресурс болып саналады. 

Еңбек ресурстары деп еңбекке қабілетті жасқа жеткен және білімі мен 

тәжірибелері бар, шаруашылық субъектілеріне жұмысқа талап етілетін 

халықтардың бір бөлігін айтады.  

Ең алғаш У.Петти, А.Смит, Д.Рикардо, К.Маркс еңбектерінде адамның 

еңбекке қабілеттілігі ең алғаш зерттеле бастаған. 

У.Петти: «Жанды әрекет етуші күш». Адам Смит: «Адамдардың еңбекке 

қабілеттілігі табиғатында (туа біте) пайда болмайды, әдет (привычка), практика, 

тәрбие арқылы қалыптасады». 

Д.Рикардо: «Жұмыс күші – жалдамалы (найм бойынша) жұмыс жасайтын 

адамдар немесе сондай жұмысты іздеп жүрген адамдар». 

Сонымен жұмыс күші – адамдардың еңбекке қабілеті, материалдық және 

мәдени құндылықтар өндірісіндегі оның физикалық және рухани  

қабілеттерінің жиыны. 

Жұмысшы күші дегеніміз – адамдар бойындағы физикалық және рухани 

қабілетінің жиынтығы. Еңбек ресурстары еңбек процесінде физикалық және 

рухани қабілетін жүзеге асырылу барысында жұмысшы күші болып табылады. 

ҚР  Еңбекке қабілетті жас 16  жастан бастап ер адамдарда 63 жас, ал әйел 

адамдарда 2021 жылдың 1-қаңтарынан бастап 60 жасты құрайды. 

Әйел азаматтарының зейнетке шығу жасы әр жарты жыл сайын жарты 

жылға қосылып отырады, 2017 жылы ер адамдар мен әйел адамдарының 

зейнетке шығу жасы теңеседі, 63 жасты құрайтын болады. 

Кейбір әйел азаматтары зейнетке ерте шығуына болады,  

Мысалы 5 және одан көп балалы аналар 53 жасында зейнетке шыға алады. 

Персонал – бұл заңды тұлғамен (кәсіпорынмен) жұмысқа алу туралы 

келісім-шарт жасасқан кәсіпорындағы әртүрлі кәсіби-біліктілікті топтардағы 

жұмыскерлердің  жиынтығы.  

Орындалатын  функциялардың сипатына байланысты кәсіпорын персоналы 

4 категорияға бөлінеді: 

-   Жұмысшылар 

- Басшылар 



- Мамандар инженерлі-техникалық, экономикалық және басқа да 

функцияларды атқаратын қызметкерлер 

- Техникалық қызметті орындаушылар   

 

Жұмысшылар – бұл өндірістік және транспорттық қызмет көрсетумен 

немесе материалдық құндылықтың пайда болуымен тікелей байланысты 

жұмыскерлердің бөлігі. 

Жұмысшылар негізгі (өнім өндірісімен тікелей байланысты) және көмекші 

(өндіріске қызмет көрсетумен байланысты) деп екіге жіктеледі;  

Мамандар — экономикалық, инженерлі-техникалық, заңдылық, әкімшілік 

және басқа да функцияларды жүзеге асыратын жұмыскерлер. Оларға: 

экономистер, инженерлер, технологтар, заңгерлер, кадр жөніндегі 

инспекторлар, бухгалтерлер және т.б. жатады.  

Қызметкерлер (техникалық атқарушылар) – қаржылық-есептік 

функцияларды, құжаттарды дайындау мен толтыратын, шаруашылық қызмет 

көрсететін және басқа да функцияларды жүзеге асыратын жұмысшылар. Оларға 

хатшылар, табельщиктер, кассирлер, экспедиторлар және т.б. жатады.  

Басшылар кәсіпорынды басқару функцияларын жүзеге асырумен 

айналысады. Басшыларды мынадай деңгейге бөлеміз: жоғарғы деңгей (жалпы 

кәсіпорын – басшы, жоғарғы басшы, басқарушы және оның орынбасарлары); 

орташа (негізгі құрылымдық бөлімшелердің басшылар – цехтардың, 

бөлімдердің басшылары, сондай-ақ, бас мамандар) және төменгі (арқарушы 

жұмысын орындаушылар – бюро, сектор, мастерлер басшысы).  

Кәсіпорын персоналын осылайша категорияларға жіктеу нормативтік 

құжаттарға сәйкес жүргізіледі.Қазір біздің қоғамымыздың дамуына 

байланысты басшылар лауазымына менеджер лауазымы жатқызылады.  

Менеджер кәсіпорын қызметін (жоғарғы деңгей), оның құрылымдық 

бөлімшелерін (орта деңгей) немесе бизнес аясында белгілі-бір қызметті 

(төменгі деңгей) басқаруды жүзеге асырады.  

Төменгі деңгейдегі менеджерлер шағын және орта кәсіпкерліктің даму 

жағдайында осы қызметті ұйымдастырушылар болып табылады.  

Кәсіпорын персоналының жыныстық-жасының құрылымы – персоналдың 

жынысы мен жасының топтарының арақатынасы арқылы анықталады.  

Жасының құрылымы персоналдардың жалпы санындағы сәйкес жастағы 

тұлғалардың үлесімен сипатталады.Персоналды жасының құрамы бойынша 

жіктегенде, мынадай топтаулар қолданылады: 15-24, 25-54, 55-64, 65 жас және 

одан асқандар. 

 Білімнің деңгейі бойынша персоналдар мынадай топтарға: жоғарғы білімді, 

аяқталмаған жоғары, орта мамандандырылған және жалпы орта білімді 

жұмысшыларға біріктіріледі. 

Стажы бойынша персонал құрылымы жалпы еңбек стажы және сол 

кәсіпорында атқарған өтілі бойынша қарастырылады. 

Кәсіпорын персоналының кәсіби құрылымы – сол саладағы жұмыс 

тәжірибесіне және оқудың нәтижесінде алған теориялық және практикалық 



машықтанған мамандардың (экономистер, бухгалтерлер, жұмысшылар) немесе 

әртүрлі кәсіби өкілдердің қатынасы.  

Персоналдың біліктілік құрылымы – жеке еңбек функциясы үшін қажетті 

әртүрлі біліктілік деңгейіндегі (кәсіби дайындық дәрежесі) жұмысшылардың 

қатынасы.  

Біздің елімізде жұмысшылардың біліктілік деңгейі разрядпен немесе 

класспен, ал мамандар үшін категориялармен немесе класспен анықталады. 

Кәсіпорындардың еңбек ресурстарының әлеуметтік белсенділігі – 

жұмысшы күші болып табылады.  

 
Кәсіпорындағы еңбек ресурстарының құрамы тұрақты,  маусымдық және 

уақытша болып бөлінеді.  

Жұмыскерлердің сандық сипаттамаларына тізімдік саны, жұмыска нақты 

келу саны және орташа тізімдік саны жатады 

Жұмыскерлердің тізімдік саны – бұл белгілі бір күнде жұмысқа алынған 

және жұмыстан босатылған жұмыскерлерді есепке алғандағы жұмыскерлердің 

тізімдік құрамының саны.  

Жұмысқа келу саны жұмысқа нақты келген қызметкерлерді ғана қамтиды.  

Бір айдағы жұмыскерлердің орташа тізімдік саны  демалыс және мереке 

күндерін қоса есептегенде бір айдағы әрбір күнтізбелік күндегі 

жұмыскерлердің тізімдік санын қосып, қосылған соманы сол айдағы 

күнтізбелік күн санына бөлу жолымен анықталады. 

Кәсіпорын персоналының сапалық сипаттамасы кәсіпорынның 

мақсаттарына жету үшін оның жұмыскерлерінің кәсіби-біліктілік дәрежесімен 

анықталады. 

Персоналдың құрылымдық сипаттамасы жұмыскерлердің жеке 

санаттарының (категория) құрамы мен сандық қатынасымен анықталады. 

Еңбек бойынша талдауды жүргізу үшін келесі ақпарат  көздері 

пайдаланылады. 

 Еңбек бойынша есеп 1-Т статистикалық нысаны. 

 Табельдік есепке алу мен кадрлар бөлімінің деректері. 

 Еңбек ресурстарымен кәсіпорынның қамтамасыз етілуі. 

 Жұмыскердің категориялары мен кәсіптері бойынша мәліметтер. 

біліктілік деңгейі;

жасы;

жұмыс өтілі;



2. Кадрларды бағалау көрсеткіштері 

 

Кадрларды бағалаудың негізгі көрсеткіштеріне төмендегілер жатады: 

1. Қабылдау бойынша айналым коэффициенті (КАқаб) –  

қабылданғандарды жұмыскерлердің орташа тізімдік санына бөлу жолфмен 

анықталады. 

 

2. Жұмыстан кету бойынша айналым коэффициенті (КАкету) – жұмыстан 

шыққан адамдарды жұмыскерлердің орташа тізімдік санына бөлу арқылы 

анықталады. 

3.  Кадрлардың тұрақсыздық коэффициенті (Ктұрақсыз)-өз еркімен және 

еңбек тәртібін бұзғаны үшні жұмыстан шыққан жұмыскерлерді 

жұмыскерлердің орташа тізімдік санына бөлу арқылы анықталады. 

 

4. Жұмыс күшінің орнын басу коэффициенті (Ко)–қабылданғандарды 

жұмыстан шыққан жұмыскерлерге қатынасымен  анықтайды. 

 

5. Кадрлардың тұрақтылық коэффициенті (КТ) – бұл көрсеткіш жыл бойы 

жұмыс жасаған жұмыскерлерді жұмыскерлердің орташа тізімдік санына бөлу 

арқылы анықталады. 

 

Сжыл бойы=жыл басындағы жұмыскерлер саны + жыл ішінде қабылданғандар  

                – жұмыстан кеткендер 

 

Еңбек өнімділігі – бұл бір өнім мөлшерін өндіруге кететін уақыт 

мөлшерімен өлшенеді. (абсолютті көрсеткіш) 

Еңбек сыйымдылығы –еңбек өнімділігіне кері көрсеткіш, өнімді өндіруге 

қажетті еңбек шығынымен анықталады:  

t= Т/Ө 

Жұмыс уақытының бір бөлігінде немесе бір жұмысшыға неғұрлым көп өнім 

өндірілсе немесе өнім өндіруге неғұрлым аз уақыт жұмсалса, соғұрлым еңбек 

өнімділігі жоғары болады. 

Еңбек өнімділігі нақты жұмысшының жұмыс уақытының бір өлшемінде 

белгілі өнім мөлшерін өндіру қабілеттілігі. 

 Еңбек өнімділігі жалпы өнім құнын бір жұмысшыға не уақыт еңбек 

шығыны арқылы анықталады. 

9. ҚР Еңбек кодексі 

 

Тақырып бойынша тест сұрақтары: 

 
1 Кәсіпорынның еңбек ресурстары – бұл: 

 1) Оның тізімі құрамына кіретін, еңбекке жарамды, кәсіпорынның әртүрлі 

маман-кәсіпқой жұмыскерлердің жиынтығы 

 2) Кәсіпорын жұмысшыларының жұмысқа келу саны 

 3) Жұмысшылардың жеке категориялары мен топтарының қатынасының 

құрамы мен сандық қатынасы 

 4) Өндірістік-өнеркәсіптік персоналдан жұмыскерлердің жалпы санындағы 

үлес салмағы 

 5) Кәсіпорынның негізгі қызметіндегі жұмысшылар жиынтығы 

   

2 Еңбек ресурстарының сапалық көрсеткіштері: 

 1) Еңбек квалификациясы (біліктілігі) 

 2) Жұмысшылардың орташа тізімдік саны 

 3) Кадрлар ағымдығы 

 4) Орташа еңбек ақы 

 5) Жұмысшылардың үлес салмағы 

   

3 Еңбек ресурстарының сандық көрсеткіштері: 

 1) Жұмыскерлердің жұмысқа келу саны  

 2) Орташа айлық жалақы 

 3) Кадрлар ағымдығы 

 4) Еңбек стажы 

 5) Жұмыскерлер біліктілігі 

   

4 Кәсіпорындағы еңбек өнімділігінің  деңгей көрсеткіштеріне не жатады? 

 1) Еңбек сыйымдылығы 

 2) Өнімнің өзіндік құны 

 3) Қор қайтарымы 

 4) Рентабелділік 



 5) Қор сыйымдылығы 

   

5 Кассирлер мен агенттер жұмыскерлердің қандай категориясына жатады? 

 1) Қызметкерлер 

 2) Басшылар 

 3) Жұмысшылар 

 4) Күзет жұмыскерлер 

 5) Оқушылар 

   

 

 

Дұрыс жауаптар: 

1. 1) 

2. 1) 

3. 1) 

4. 1) 

5. 1) 
 


